
Annwyl Syr / Fadam

Yng: Cais i Amrywio Trwydded Amgylcheddol – Gwaith Treulio Anaerobig Mona, Mona, Ynys Môn

Efallai y cofiwch ein bod wedi ysgrifennu atoch ym mis Medi 2016 i’ch hysbysu bod Cyfoeth Naturiol Cymru wedi cael cais gan Grays Biogas Ltd i amrywio’u Trwydded Amgylcheddol.

Roedd y cais yn cynnig cyflwyno prosesau sychu gweddillion treuliad anaerobig a fydd yn arwain at gynhyrchu compost, gweddillion treuliad anaerobig sych ac amoniwm sylffad y gellir ei ddefnyddio fel gwrtaith.
  
Mae Cyfoeth Naturiol Cymru wedi gwneud penderfyniad ynglŷn â’r cais ac yn awr mae’n fwriad gennym roi amrywiad i’r drwydded er mwyn caniatáu i’r newidiadau y gofynnwyd amdanynt fynd rhagddynt. Yn unol â hynny, mae’r drwydded ddrafft a’r ddogfen benderfynu ddrafft ar gael bellach i ymgynghori’n gyhoeddus yn eu cylch tan 21/04/17.

[bookmark: cysill]Yn ystod ail ran, a rhan derfynol, yr ymgynghoriad fe allwn ystyried unrhyw wybodaeth sy’n dangos bod camgymeriadau ffeithiol wedi’u gwneud yn y cais a’r dogfennau drafft, ynghyd ag unrhyw wybodaeth newydd na chyflwynwyd o’r blaen – er enghraifft, mater cadwraethol newydd neu effaith amgylcheddol bosibl.

Yn ystod y cam hwn, ni allwn ystyried a yw pobl yn hoffi’r penderfyniad ai peidio (heb dystiolaeth fod y penderfyniad yn anghywir) nac ychwaith wybodaeth a gyflwynwyd o’r blaen.

Gellir dod o hyd i gopïau o’r drwydded ddrafft a’r ddogfen benderfynu ddrafft ar wefan CNC:

https://nrwcms001.azurewebsites.net/how-we-regulate-you/permit-applications-consultations-and-decisions/consultations-on-draft-decisions-for-environmental-permits/mona-anaerobic-digestion-plant-1/?lang=cy 

O’n tudalen gartref (http://naturalresources.wales/?lang=cy) ewch i ‘Sut rydym yn eich rheoleiddio’ > ‘Ceisiadau, ymgynghoriadau a phenderfyniadau ynghylch trwyddedau’ > ‘Ymgynghoriadau ar benderfyniadau drafft ar Drwyddedau Amgylcheddol’ > ‘Mona Anaerobic Digestion Plant’.

Gallwch hefyd wneud cais am gopi o’r drwydded ddrafft a’r ddogfen benderfynu ddrafft trwy gysylltu â ni trwy e-bost neu’n ysgrifenedig gan ddefnyddio’r manylion cyswllt isod.

Os dymunwch gyflwyno sylwadau ynghylch ein penderfyniad ‘bwriadedig’, sylwer y dylai’r holl gyflwyniadau ddyfynnu’r cyfeirnod PAN- 000505 a dylid eu hanfon yn ysgrifenedig i:


Arweinydd y Tîm Diwydiannau Rheoledig
Y Gwasanaeth Trwyddedu (Llawr 4)
Cyfoeth Naturiol Cymru
Tŷ Cambria
29 Heol Casnewydd
Caerdydd
CF24 0TP. 

Neu eu hanfon trwy e-bost i permittingconsultations@cyfoethnaturiolcymru.gov.uk erbyn 21/04/17 fan hwyraf.

Fel arfer rydym yn rhoi’r holl sylwadau a gawn ar y gofrestr gyhoeddus. Fodd bynnag, byddwn yn dileu eich enw a’ch manylion cyswllt cyn gwneud hynny.
  
Yn gywir

